
Nin gafe in labɛnna ni Ameriki jamana ka cakɛda yiriwa sabatili 
kama diɲɛ kɔnɔ (USAID) ni GBAIA ka dɛmɛ ye.

Zankɛ ye jagokɛla ye. A cɛsirilen don a ka baara la. Muso fila 
b’a kun ani den naani. Cɛmannin fila ani musomannin fila.

A muso kelen ye dɔgɔtɔrɔ ye. Dɔ in ye galadonna ye. Zankɛ 
n’a muso fɔlɔ ye silamɛw ye. A muso filanan ye kerecɛn ye.

Zankɛ ye dutigi tilennen ye. A b’a musow minɛ cogo kelen na. 
U bɛɛ sɔncogo ye kelen ye. Musow fana b’a dɛmɛ kosɛbɛ.

Bɛnbaliya t’a musow ni ɲɔgɔn cɛ. Hali n’u kɛlɛla, mɔgɔ t’a 
dɔn. U y’u denw damakɛɲɛ. Denw ma ba bɔ ba la.

Denmisɛnninw ye ɲɔgɔn kanu. U bɛ jɛ ka tulon kɛ. 
U tɛ fɛn dun ka ɲɔgɔn to. U bɛ ko bɛɛ kɛ ɲɔgɔn fɛ.

Kalanko la, denw dama ka kan. Cɛmanninw ni musomanninw 
bɛ lakɔli la. Zankɛ sɛbɛ b’u ka kalanko ma. U bɛ jɛ ka 
dukɔnɔbaaraw kɛ.

Ni min filila, o bɛ yafa ɲini. U muɲunen don ɲɔgɔn kɔrɔ. 
Zankɛ ye dutigi ɲuman ye. An ka misali ta Zankɛla kan.

